
ئــەم ڕێبەرەی لەبەردەســتتاندایە، بەرنامەی کاری ســێ 

ڕۆژی ســەرەتای دەســتپێکی ســاڵی نوێــی خوێندنــی 

2023( و دوو ڕۆژی ســەرەتای دەســتپێکی   – 2022(

وەرزی دووەمــە، کــە لــە ڕێکەوتەکانــی )13 و 14 و 15 

ی 9ی 2022( و )2 و 3 ی 1 ی 2023( ئەنجامدەدرێت 

بــە  پێشــکەش  وانــە  وەک  تــەوەرەکان  پێویســتە  و، 

نابێــت  بەمەرجێــک  بکرێــن  خوێنــدکاران  و  قوتابیــان 

ماوەی پێشکەشــکردنی هــەر بابەتێک لە )25( خولەک 

کەمــر بێت و لــە )40( خولەک زیاتر بێــت، دەبێت ئەو 

)بەڕێوەبەران و یاریدەدەران و مامۆستایان و 
ڕێنماییکارانی پەروەردەیی( ی بەڕێز:

ســێ ڕۆژەی ســەرەتای وەرزی یەکــەم و دوو ڕۆژەکــەی 

ســەرەتای وەرزی دووەم وێــڕای گەیاندنــی پەیامەکانی 

ئەم ڕێبەرە، چالاکی وەرزشی و هونەریشی تێدا ئەنجام 

بدرێت.

ناوەندەکانــی  ئەرکــی  ئاشــکرایە لای هەمــووان  وەک 

خوێنــدن تەنهــا فێرکــردن نییــە، بـــــــــــــەڵکو هــاوکات 

ئاڕاستەکردنیشــە،  و  ڕێنماییکــردن  و  پەروەردەکــردن 

شانبەشــانی  خوێنــدن  ناوەندەکانــی  گرنگــە  بۆیــە 

و  قوتابیــان  بتوانــن  ســەردەم  گۆڕانکارییەکانــی 

خوێندکاران هۆشــیار بکەنەوە لــەو بابەتانەی ڕەهەندی 

نیشــتیمانییان هەیە و خــراپ مامەڵەکــردن لەگەڵیاندا 

کێشــە و مەترسی لەســەر لایەنی ڕەفتاری و دەروونی 

و کۆمەڵایەتــی و ئاســتی خوێندنــی  ئــەوان دروســت 

دەکەن.

کەواتــە ئامانــج لــە دانانــی ئــەم ڕێبــەرە و تەرخانکردنی 

ئــەو پێنــج ڕۆژە لــە ســاڵی خوێندنــی )2022 – 2023(، 

هۆشــیارکردنەوەی قوتابیــان و خوێندکارانە ســەبارەت 

ڕێبــەرەدان،  ئــەم  لەدووتوێــی  گرنگانــەی  بابەتــە  بــەو 

لەڕێی ئەوانیشــەوە بەرچاوڕوونیدانــی زیاتر بە خانەوادە 

بەڕێزەکانیــان، وێــڕای ســوودەکانی چالاکییە وەرزشــی 

و هونەرییــەکان لــەڕووی دەروونــی و کۆمەڵایەتــی و 

گونجاندن لەگەڵ ژینگەی ناوەندەکانی خوێندن.

ڕێــبــــــەری 
مــامۆستا

و  کـــــــــــــارگێڕی و مامۆســتایان  پێویســتە دەســتەی 

لەســەر  کار  بەگرنگییــەوە  پەروەردەیــی  ڕێنماییکارانــی 

گەیاندنــی پەیامەکانــی ئــەم ڕێبــەرە بکــەن، دەکرێــت 

بابەتەکان دەوڵەمەندتر بکەن بە زانیاری ســەربار  یان بە 

ڤیدیۆ و وێنە.

ئەم ئەرکە بەگوێرەی پسپۆری و شارەزایی دەسپێردرێت 

بە دەســتەی کارگێــڕی و مامۆســتایان و ڕێنماییکارانی 

پەروەردەیی.

وەزیری پەروەردە  

سێپتەمبەری 2022

ڕێــبــــــەری 
مــامۆستا

تەوەرێ ئێكێ:  
ڤیانا كوردستانێ و پێكڤەژیان

كوردســتان وەلاتــێ مەیــە، جهــێ بــاب و باپیــر و 

هەڤ زمان و هاونیشــتیمانێن مەیە، كوردســتان مالا 

مەیــە، ئەم دناڤــدا یێن ژدایك بوویــن و مەزن بووین و 

دژین، كوردســتان ناسنامە و پێناســا مەهەمیانە و مە 

پێكڤــە گرێــددەت، ئەگــەر وەلات و نیشــتیمان نەبیت 

بــێ ناســنامە و نــاڤ ونیشــانین، لەومــا پێدڤییــە مــە 

خــۆش بڤێت وەكــی چاڤێ خــۆ بپارێزین، چونكــە نەیار 

و دوژمنێــن مــە گەلەكــن و هــەردەم بزاڤێ دكــەن ئاخا 

وەلاتــێ مــە داگیربكەن. ئەگــەر مە وەلاتــێ خۆ خۆش 

نەڤێت دۆژمنێن مە ب ساناهی دێ مە ژناڤبەن و ئەم 

نامینین.

وەلاتێ مە ئەمانەتە لســەر دەستێ مە هەمیان و 

پێدڤییــە ئەم هەمی حەز وەلاتێ خــۆ بكەین و بپارێزین 

و ئەڤــی ئەمانەتــی بدەینــە دەســتێ نفشــێ داهاتی، 

ئاخــا كوردســتانێ گەلــەكا گرانبهایــە چونكــە ب خوینــا 

هــزاران گەنــج و لاوێن ئەڤــی وەلاتی هاتییە پاراســن، 

)دوازدە هــزار( كوردێــن فەیلی و )هەشــت هــزار( بارزانی 

و )ســەد و هەشــتێ و دوو هــزار( هاولاتیێن گەرمیان و 

جهێــن دیترێــن كوردســتانێ گیانێ خۆ بــۆ وەلاتی كریە 

قوربان، )هزاران( كەس ب چەكێ كیمیایی ل هەلەبچە 

و جهێــن دیتر ژلایــێ دوژمنێن مە ڤــە هاتینە قەتلوعام 

كرن، هەروەســا )هزاران( پێشمەرگەیێن قارەمان گیانێ 



ژپێخـــــــەمەت 
نیشتیمــــان و 
ژیــاندۆستیێدا  

9

خــۆ ب رێــكا پاراســتنا وەلاتی كرییە فیدا، نەخاســمە ل 

ئەڤان ســالێن بــوری )دوو هــزار( پێشــمەرگەیێن چاڤ 

نەتــرس ل دژی شــەرێ تیرورســتێن داعشــدا گیانێ خۆ 

كرییە قوربان بۆ پاراســتنا كوردســتانێ، كوردســتانا مە 

ب خوینــێ هاتییە پارســن لەوما پیدڤییــە قەدرێ وێ 

بزانیــن و بپارێزیــن، ژبەرهنــدێ ڤیان و پاراســتنا وەلاتی 

ئەركە لسەر ملێن مە هەمیان.

دناڤ وەلاتێ مە دا دایك و باب و خزم و كەسوكار 

هەروەســا  دژیــن،  مــە  هاولاتیێــن  و  زمــان  هــەڤ  و 

دنــاڤ وەلاتیــدا فێــری ڤیــان و براینی و خانــدن و كار و 

ژیانــێ دبین، لەومــا وەلات بۆ مــە هەمیــان پربهاترین 

دەســتكەفتە و لســەر هەر بەرژەوەندیەكا دیترە، ئەگەر 

وەلاتێ مە نەبیت ئەم نەبووینە و نابین ژی.

مــە كوردســتان خۆش دڤێــت، چونكــە وەلاتەكێ 

جوانــە چیا و رویبار و كانی و گول و گیانەوەرێن كویڤی 

لــێ هەنە، مە كوردســتان خۆش دڤێــت چونكە لاندكا 

شارســتانیەتێ یــە د وەلاتــێ مەدا مرۆڤ فێــری ژیان و 

داهێنــان و شارســتانیەتێ بووینــە و كوردســتا وەلاتێ 

پێكڤە ژیانێ یــە دوەلاتێ مەدا ئایین و نەتەوەیێن جۆدا 

وەكی برا ل گەل ئێك دژین.

چ بكەین دا مە كوردستان خۆشتر 
بڤێت؟ چەوا ڤیانا وەلاتی 

بهێزبكەین و بپارێزین؟

ئــەو كەســێ وەلاتــێ خــۆ خــۆش نەڤێــت ل ناڤ 

كۆمەڵگەهــێ ژی ب چاڤەكــێ كێــم و جەســتەیەكێ 

نەباش دهێتە تەماشــەكرن، بەلێ ئەو كەسێن وەلاتێ 

خــۆ خۆش بڤێت هەمــی دەما ل نــاڤ كۆمەڵگەهێ ژ 

هــەژی رێزگرتنــەكا زۆرن و خــۆدان پێگەهەكــێ بلنــد و 

بەرفرەهن.

پێشــمەرگە ژبەرهندێ هندە یێ خۆشتڤیە، چونكە 

هــەردەم یــێ ئامادەیــە گیانــێ خــۆ یــێ پاقــژ و شریــن 

بــۆ وەلاتــی بكەتــە قوربــان، هەر ژبــەر ڤێ چەنــدێ ژی 

كۆمەڵگەهێ هەمیێ پێشمەرگە گەلەك خۆش دڤێت 

و پێشــمەرگە بۆیــە بەشــەكێ زینــدی د مێژوویــا ژیانــا 

نەتەوەیی و وەلاتێ كورد دا.

مــەدا  دناڤبــەرا  رێزگرتنــا  و  ڤیــان  ژ  ڤیانــا وەلاتــی 

دەســت پێدكــەت، پێدڤییە فێربیــن ب رێزگرتن ل گەل 

ئێك باخڤیــن و رەفتارێ بكەین، و رێزێ ل دەیك و باب 

و مامۆســتا و كەســێن ب تەمــەن بگریــن، دیالــۆك و 

دانوســتاندن دناڤبەرا مەدا هەبیت، و فێربین هاریكاریا 

هەڤــدوو بكەیــن د خانــدن ویــاری و كار و گهۆرینــا هزر 

وبیرا و دهەمی بورارێن ژیانێدا .

مــە كەلتــۆرێ كاركــرن ب كــوم و وەك ئێــك تیــم 

و دەســتەجەمعی بــۆ هەمــی كاران هەبیــت، و رێــزێ 

ل ئــالا و هێــا و جیاوازیێــن بیروبــاوەر و ئایینــێ ئێــك 

بگریــن، چونكە ئــەم هەمی دنــاڤ ئەڤــی وەلاتیدا كو 

)كوردســتان(ە دژین و مە ئێك چارەنڤیس هەیە، لەوما 

و  چاكســازی  لدویــڤ  دشــیاندابیت  هنــدی  پێدڤییــە 

دۆستایەتی و ڤیانا هەڤدوو بگەرین.

ژبــۆ هنــدێ كــو مــە وەلاتــێ خــۆ خــۆش بڤێــت، 

پێدڤییــە رێــزێ ل ژینگەهــا خــۆ بگریــن و هــەردەم پاقژ 

ڕاگریــن، هەروەســا پێدڤییــە بــاش بخینیــن و خۆ فێری 

كەلتۆرێ خاندنێ بكەین و مە كاركرن بۆ برێڤەبرنا ژیانێ 

خــۆش بڤێــت، و فێــری كەلتــۆرێ وەرزشــكرنێ ببیــن، 

چونكــە وەرزش مرۆڤی ســاخلەم و بهێزدكــەت و داكو 

بشێین خۆ و وەلاتێ خۆ باشتر و بهێزتر بپارێزین.

نابیــت ئــەوێ چەنــدێ ژبیربكەیــن، ئــەو مرۆڤێــن 

بــەردەوام كاردكــەن ب هیڤیــەكا زۆر دژیــن و هەمــی 

دەمــا چاڤــێ وان ل ئایندەیەكــێ گەشــر و رووناكــرە، 

ئایندەیەكــێ جوانــر بــۆ گــەل و نەتــەوەی و بــۆ ئاخــا 

وەلاتــی، ئەوێن كاردكەن هەردەم خۆشــتڤیێن خێزانێن 

خۆ و پاشی خۆشتڤیێن ناڤ گەل و وەلاتێ خۆ.

ژبــۆ هنــدێ كــو ڤیانا وەلاتــی بهێــز بكەیــن نابیت 

لدویــڤ ئینكاركــرن و توندرەویــێ و هزرێــن دەمارگیــردا 

بگەریــن، چونكە هەر جهێ توندرەوی لێ هەبیت ل وی 

جهــی كاڤلــكاری و شــەر و نەخۆشــی لێ هەنــە و ژیان 

یا ســەخت و دژوارە و قوتابیێن وان نەشــێن ب باشــی 

بخینــن. ئــەڤ چەنــدە ل وەلاتێ مــە نینن،كوردســتان 

وەلاتێ جوانی و جیاوازیانە و ئەم شانازیێ پێ دكەین.    

تەوەرێ دووێ : 
چەك و مەترسیێن چەكی: 

چەكدانانا گشتی و 
كۆمەلایەتی 

خــۆ  ژ  بەرگیریكرنــێ  بــۆ  چــەك  مرۆڤــی  	 

دروســتكرییە، بۆ پاراســتنا خــۆ ژ دوژمنێ سروشــتی و 

دڕندە بكارئینایە. 

  كــوردان مێژوویــەكا تــاڵ ل گــەل چەكــی هەیە، 

ب درێژاهیــا مێژوویــێ چەكــی زیانەكا مــەزن گەهاندیە 

مللەتــێ كورد، هەردەم چەك بۆ بەرگیریكرنێ بكارئینایە 

نەك هێرشكرنێ .

   ســۆپایێن داگیركــەران هەوڵدایە ب هێزا چەكی 

وەلاتــێ كــوردان داگیربكــەن، ئەڤــێ چەنــدێ ژی كورد 

نەچاركرینە پەنایێ بۆ چەك هەڵگرتنێ ببەن، ژبۆ هندێ 

كو زیانێن هێرش و داگیركاریا دوژمنان كێم بكەن.

 

  راســتە كــوردان چەندەهــا جــاران پەنــا بــۆ چەك 

هەڵگرتنێ برییە، بەلێ هەمی جاران هاتییە نەچاركرن بۆ 

بەرگیریكرنێ ژخۆ بوویە نەك ڤیان و حەزا چەكی .

  ب ئەگەرێ ئەوێ مێژوویا توندوتیژا ب سەر كورد 

و كوردستانیان هاتییەسەپاندن، هندەكان مەیلا چەك 

هەڵگرتنــێ هەیــە، ژبەرهندێ دئەڤــێ قۆناغێدا خێزان و 

كۆمەڵگەهــێ پێدڤــی ب هــەول و هیمەتــا قوتابییان 

هەیــە كو هشــیاریا دژی هەڵگرتنا چەكــی بەلاڤبكەن و 

زیانێن چەك هەڵگرتنێ روون و ئاشكرا بكەن.

بەهانەیێن )هێجەت( چەك هەڵگرتنێ : 

     ب ئەگــەرێ ئاریشــە و شــەران هنــدەك خەلــك 

یێــن هەین ل ڕۆژهەلاتا ناڤەراســت و ناڤ كۆمەڵگەها 

مــە ژیــدا چــەك هەڵگرتــن ل دەف وان بوویــە عادەت، 

ئــەڤ كەســە پێدڤییــە ب ڕێــكا تایبــەت و دەروونــی ل 

مەترســیێن چەكــی ئاگەهداربكــەن و چارەســەربكەن. 

ژبلــی ئەوان كەســان خەلكی ب گشــتی ) ســێ ( هۆ و 

ئەگەر وبەهانەییان بۆ هەڵگرتنا چەكی دئینن:

ئێك : ڕاڤ و نێچیر .

دوو : خۆپاراستن. 

سێ : پاراستنا مال و سامانی.

ئێك: ڕاڤ و نێچیر 

نێچیرڤــان و چەكــدار بووینــە مەترســیەكا مەزن بۆ 

ســەر گیانەوەر و سرۆشتێ كوردستانێ، ل ئەوان چەند 

ســالێن كو چەك بــۆ نێچیــرێ هاتییەبكارئینان ســەدان 

گیانەوەر و باڵندە ب تەمامی هاتینەژناڤبرن یان ب ئێك 

جاری ل كوردســتانێ كوچكرییە بۆ جهێــن دیتر، ژناڤبرنا 

هــەر باڵندەیەكێ یان گیاندارەكــێ زیانەكا گەلەك مەزن 

ب سرۆشــتی دكەڤیــت و گەلــەك جاران هەڤســەنگیا 

دناڤبەرا زیندەوەران ژی تێكددەت.

   مەترســیدارترین چیــرۆك دئەڤــی بواریــدا چیرۆكا 

ژناڤبرنــا )چیچــك - ســیڤاندوك(ێ ل وەلاتــێ چینــێ، 

ل ســەدەیێ بوریــدا ب بەهانەیــا هنــدێ كو)چیچــك - 

ســیڤاندوك( ســالانە چەنــد دندكێــن گەنمــی دخــۆت 

 - كو)چیچــك  بریــاردا  چینــێ  جوتیارێــن  و  حكومــەت 

ســیڤاندوك( ژناڤببەن و ئەڤ چەندە بجهئینان، ســالا 

- ســیڤاندوك(زیانەكا  )چیچــك  نەمانــا  پاشــر پشــتی 

مــەزن بــەر گەنــم و كشــتوكالی كەفت، هــەر ل ئەوێ 

سالێ بەرهەم نەبوو و گەلەك كێم و لاوازبوو، چونكە 

ب نەمانا )چیچك - ســیڤاندوك( هەڤســەنگیا دناڤبەرا 

زینــدەوەران هاتەتێكدان و ئەو مێــری و زیندەوەرێن كو 

ب تەمامــی گەنمــی ژناڤدبــەن زێدەبوون كــو ل بەری 

هنگی )چیچك - سیڤاندوك( سنورەك بۆ ئەڤان زیانان 

دانابوو، ب ئەڤێ چەندێ ژی زیندەوەرێن زیانبەخش ل 

وەلاتــێ چینێ زێدەبــوون و هەر ئەڤێ چەندێ ژی وەكر 

كو دەولەتا چینێ بلەز داخازا هاریكاریێ ل وەلاتێن جیران 

بكەت و بتایبەتی ل روسیا داكو )چیچك - سیڤاندوك( 

بــۆ ڕەوانە بكەت، ب هاریكاریا هەمیان پشــتی چەندین 

ســالان ئــەڤ ئاریشــە تارادەیەكــێ ب ئینانــا )چیچــك - 

سیڤاندوك( هاتەچارەسەركرن.

باڵنــدە و  ئــەوان  ئامــارەكا هویــر لســەر     راســتە 

گیانــەوەران كو ب ئەگــەرێ ڕاڤ ونێچیــرێ ب تەمامی 

هاتینە ژناڤبرن لبەردەســتێ مە نینــە، بەلێ ب ئەگەرێ 

وان  چوونــا  هاتــن  نەبوونــا  و  سرۆشــتی  هشــكبوونا 

هەســت ب ئــەوێ چەنــدێ دهێتەكــرن كو هژمــارا وان 

گەلــەك و زیانــا ژناڤبرن وان لســەر سرۆشــت و ئارامیا 

هاولاتیان ژی دیارە. 

*د شیاندایە ئەڤێ بابەتی 

د )دوو( خالاندا كورت بكەین، ئەوژی:

1 - هیــچ بەهانەیــەك نەمایە بۆ كۆشــتنا باڵندە و 

گیانــەوەران ب چەكی، ژبلی هندێ كو زیانەكا مەزن ب 

ســامان و سرۆشــت و زینــدەوەران دگەهینیت و ناڤێ 

كوردســتانێ ژی وەكــو وەلاتەكــێ خودان سرۆشــت و 

گیانەوەر كێم دكەت.

2 - ئەو كەســێن ســەرپێچیێ دكەن یاسا توندترین 

سزای ب ئەوان ددەت.

زێدەبوونــا  ب  هەســت  ژی  هنــدێ  ســەرەرای     

رووحیەتا خۆدانكرنا گیانەوەران ل كوردستانێ دهێتەكرن 

بتایبەتــی دناڤ كور و كچانــدا، وەكو قوتابی ژی نابیت 

دئەڤی بواریدا رۆلێ خۆیێ پێشــەنگ ل دەســت بدەن، 

بەلــی پێدڤییــە ب ئاخفتن و كریار هەوڵێــن باش بدەن 

بۆ قەدەغەكرنا نێچیرا گیانەوەر و باڵندەیان ب ئێكجاری. 

 دوو : خۆپاراستن

   گەلــەك كــەس ب بەهانەیــا خــۆ پاراســتنێ چەكــی 

هەڵدگرن، ژبلی كو تــا نهو ب ئەگەرێ چەك هەڵگرتنێ 

هیچ كەسەك نەشیایە ژیانا خۆ ژ دوژمنێن خۆ بپارێزیت، 

بەروڤــاژی چەك هەڵگرتنا وی كرییە ئارمانجا بۆ نەیارێن 

وی، ژبلــی هندێ ژی هەبوونا چەكی ب دەســت یان ل 

ناڤ مالێ گەلەك زیانێن دیتر هەنە.

   ئەڤرۆ كوردســتان ژ هەمی وەلاتێن دەوروبەر ئارامترە 

و ئەركێ پاراستن و بەرگیریكرنا ئەندام و خێزان و بنەمال 

و هاولاتیان ب گشتی ب هێزێن پۆلیس و ئاسایش و 

پێشــمەرگەی هاتییەڕاســپاردن و ئــەوان ژی گەلەك ب 

ئەمانەت ئەركێ سەرملێن خۆ بجهئینایە.

   ئەركــێ قوتابییــان ژی ئــەوە ل هــەر جهەكــێ بــۆ وی 

گونجــای بیت زیانێن چەك هەڵگرتــن و هەبوونا چەكی 

ل نــاڤ مالانــدا بــۆ كــەس و كار و خزم و دۆســتێن خۆ 

روهــن و دیاربكــەت، و ئەوێ ڕاســتیێ ژی روهن بكەت 

كــو چەك هەڵگرتــن ئێكەم جــار زیانــێ ب هەڵگرێ وێ 

و خێزانــا وی دگەهینیت و پاشــی ب گــەرەك و هەمی 

باژێرێ وی.



ژپێخـــــــەمەت 
نیشتیمــــان و 
ژیــاندۆستیێدا  

24

• دوو خالێن گرنگ د ئەڤی بواریدا هەنە 

پێدڤییە ئاماژە پێ بدەین: 

هەبوونــا چەكی دناڤ مالدا ئەندامێن خێزانێ  	- 1

هانــددەت كو بــۆ چارەســەركرنا هەر ئاریشــەكێ هزر ل 

بكارئینانــا چەكــی بكــەن، وەكــی دیار و ئاشــكرا ژی هەر 

چەك بكارئینانەكێ كارەسات و مالوێرانی و پەشیمانی 

لدویڤدایە.

پۆلیــس و دادگا باشــرین جهن بــۆ ئێكلاكرنا  	- 2

ئاریشەیان و پاراستنا ئارامیا كۆمەلایەتی.

   هــەر ژبەرهنــدێ ژی پێدڤییــە قوتابییــان رۆلەكێ 

گرنــگ هەبیت بۆ دامالینا چەكــی ل ناڤ كۆمەڵگەهێ 

بشــێوەیەكێ گشتی، چونكە ئارامیا خێزانێ و ئاسایش 

بەری هەمی كەسان د بەرژەوەندیا پرۆسێسا خاندنێدایە 

و سەركەفتنا قوتابیە.

• هەڵگرتنــا چەكــی ب یاســا هاتییــە رێكخســن و 

ســەرپێچیكرنا وێ ســزایێن تونــد هەنــە، پێدڤییــە ئــەم 

هەمــی هــەولا ئــەوێ چەنــدێ بدەیــن كــو ئەندامێــن 

خێزانێن وان دویربن ل ئەڤان سزایان .

سێ : پاراستنا مال و سامانی 

 

دشــیاندایە بێژیــن كــو كۆمەڵگەهــا كــوردەواری ژلایێ 

پاراستنا سەروەت و ســامانی كۆمەڵگەهەكا پاقژە، چونكە 

بەشەكێ زۆرێ دوكان و بازاران بتنێ بشێوەیەكێ رەمزی یان 

ب پەردەیەكێ دهێنەدائێخستن، ژبەرهندێ هیچ بەهانەیەك 

نەمایــە كو كەســەك ب بەهانەیا پاراســتنا مال و ســامانێ 

خــۆ چەكی هەڵبگریت و خۆ تۆشــی زیانێــن هەبوونا چەكی 

دناڤ مالدا بكەت، باشــرین رێك ژی بۆ پاراستنا سەروەت 

و سامانی هاریكاریكرنا هێزێن تایبەتمەندە دئەڤی بواریدا .

• گۆمــان تێدانینــە كــو چــەك هەڵگرتــن ژلایــێ خەلك 

و گرووپانڤــە بــە نایاســایی یــان بــێ دەســتویری زۆر خرابــە 

ئاسایشــا  و  گشــتی  ئاسایشــا  لســەر  وێ  كاریگەریێــن  و 

خرابــی  ب  هاولاتیــان  هەمــی  ئاسایشــا  و  كۆمەڵگەهــێ 

رەنگڤەددەت.

• پاراستنا سەروەت و مالێ هاولاتیان مافەكێ ڕەوایێ 

وانــە و ئەركێ حكومــەت و لایەنێن تایبەتمەندە، ئاسایشــا 

ب  و  بپارێزیــت  وان  ســامانێ  ســەلامەتیا  و  مەهەمیــان 

تەمامی ل ژیان و سامانێ خۆ پشت راست بیت.

دیــاردا هەڵگرتناچەكــی  • دئەڤــێ قۆناغێــدا نەهێلانــا 

دنــاڤ كۆمەڵگەهێــدا ئەركەكــێ نیشــتیمانی و ئەخلاقیــێ 

مەهەمیانە.

تەوەرێ سێیێ : 
مەترسیێن بەلاڤبوونا مادەیێن 

بێ هۆشكەر 

مادەیێــن بــێ هۆشــكەر پێكهاتینــە ژ ئــەوان مــادا 

یێن ئالوودەبوونێ )مدمن( دروســت دكــەن، و زیانەكا 

كۆمەڵگەهــێ،  و  خێــزان  و  تــاك  دگەهینیتــە  مــەزن 

ئەنجامــێ  ژ  كــو  وەســایە  مــادان  ئەڤــان  سرۆشــتێ 

جەســتەیی  ژلایــێ  دەمــی  دەربازبوونــا  و  بكارئینــان 

ئاســتێ  دگەیتــە  تــا  پێڤەدهێنەگرێــدان  دەروونیڤــە  و 

ئالوودەبوونــێ، ئــەڤ مــادە هنــدەك سرۆشــتی نە و 

هنــدەك پیشەســازینە و هنــدەك ژی تێكەلــن ژئەڤــان 

هەردووكان، ژلایێ یاسایڤە لسەر ئاستێ جیهانێ ئەڤ 

مادە د قەدەغەكرینە و لدویڤ یاســایا وەلاتی سزایێن 

دناڤبــەرا بەندكرنێ)گرتــن( تا ســێدارەدانێ بۆ بــازرگان و 

بكارهێنەرێن وان هاتینەدانان.

مێژوویــێ  درێژاهیــا  ب  كوردســتانێ  هەرێــا     

هەرێمــەكا پاقژبــوو ژلایــێ بەرهەمئینــان و بكارئینانــا 

ئەڤــان مــادان، چونكە هیــچ مادەیەك ژ ئەڤــان مادان 

ژلایــێ  و  نەهاتینەچانــدن،  كوردســتانێ  ئاخــا  لســەر 

پیشەسازیڤە ژی هیچ مادەیەك ل هەرێما كوردستانێ 

نە هاتییە بەرهەمئینان. پشــتی سالا )2003( و ژناڤبرنا 

رژێــا بەعــس ســنورێن عیــراق و هەرێما كوردســتانێ 

بەرامبــەر وەلاتێــن جیــران زێدەتــر هاتینە ڤەكــرن، و ب 

بەرنامــە و پــان و پیــان ئــەڤ مادەیی هاتینــە هنارتن 

بــۆ عیــراق و هەرێــا كوردســتانێ، ل دەمێــن بوریــدا 

لــە پـــێـــنــــاو 
نیشتیمان و 
ژیـاندۆستیدا

دوژمنێن كوردســتانێ و ب درێژاهیــا مێژوویێ چەندین 

رێــك گرتینە بەر بۆ نەمان و ژناڤبرنا كەلێ كوردســتانێ، 

وەكــی بكارئینانــا توندۆتیژیــێ و چەكــی و كۆمكــوژی 

و جینۆســاید و ئەنفالكرنــێ و ڤەگۆهاســن و ســوتنا 

ئاخــا وەلاتی و ســێدارەدان و زیندانكرنــا گەنجان، بەلێ 

گەلــێ كورد ب خۆراگــری و بەرگیریێ ڤە هەمی پیلانێن 

دوژمنان ژناڤبرنە و ب زیندی و ســەربلندیڤە لسەر ئاخا 

خۆ مایە، بەلێ دوژمنان ئەڤێ جارێ و د ئەڤان ســالێن 

دوماهیێــدا پەنا بۆ چەكەكێ مەترســیدار برییە، ئەو ژی 

بەلاڤكرنا ئەوان مادەیێن مەترســیدارە كۆ ب )مادەیێن 

بێ هۆشــكەر( دهێتەنیاســین، ئارمانج ژێ تێكشكاندنا 

ئیــرادا كەنجانــە و ئالوودەبوونــا وان ب ئەڤان مادەیێن 

ترســناك، ژبــۆ هنــدێ كو چەندیــن جۆرێن نەخۆشــیێن 

جەســتەیی و دەروونــی بەلاڤبــن، و خێزانــان بــەرەف 

هەلوەشــاندنێ ببــەن، و چەندیــن كارێــن خــراپ وەكی 

كۆشتن و دزی و دەســتدرێژیكرن دناڤ كۆمەڵگەهێدا 

زێدەبــن و ئابــورێ وەلاتــی بــەرەف ژناڤبرنــێ بچیــت، 

و  گرانبهانــە  تێچوویڤــە  ژلایــێ  مــاددا  ئەڤــان  چونكــە 

دێ زیانێــن مــەزن بــەر ب ئابــورێ هەرێما كوردســتانێ 

كەڤیــت، ئەڤە ژبلــی هندێ كو دێ گەنــج و لاوێن مە 

تووشــی رەفتارێن خراپ و دوژمنكاری و بێكاریێ كەت، 

و دەرئەنجــام ژی بــازرگان و بكارهێنەرێن ئەڤان مادا دێ 

خۆ دناڤ چاكسازییاندا بینن .

   بەرهنگاربوونــا ئەڤان مادا ئەركەكێ نیشــتیمانی 

یــێ مەهەمیانە، پێدڤییە ئەم هەمی خۆ ب بەرپرســیار 

بزانیــن بــۆ بجهئینانا ئەڤــی ئەركی، چونكــە بەلاڤبوونا 

ئەڤــان مــادا زووی یــان درەنــگ مەترســیێ لســەر مــە 

هەمیــان دروســتدكەت، ژبلــی هنــدێ كو مەترســیەكا 

مــەزن و راســتەقینەیی لســەر ئاسایشــا وەلاتــێ مــە 

هەیە، د نهودا دشیاندایە ئەو هەول و پیلانێن دوژمنان 

بۆ بەلاڤكرنا مادەیێن بێ هۆشــكەر ب )ئەنفالا ســپی( 

ناڤ بكەین.

• زیانێن مادەیێن بێ هۆشكەر :

هــەر  نــاڤ  ل  هۆشــكەر  بــێ  مادەیێــن  بەلاڤبوونــا 
جــۆرە  دەهــان  بەلاڤبوونــا  واتــە  كۆمەڵگەهەكێــدا 
و  ژیــری  و  دەروونــی  و  جەســتەیی  نەخۆشــیێن 
كۆمەلایەتی، گرنگترین زیانێن مادەیێن بێ هۆشكەر :

سســتبوونا  و  مرۆڤی)الژاكــرە(  بیردانــكا  لاوازكرنــا   -  1
شیانێن فێربوونێ و دابڕین ژ خاندنێ .

2 - تووشبوون ب جەڵتەیا دلی )النوبە القلبیە(.
3 - بەلاڤبوونا نەخۆشیا ئایدزێ دناڤ كۆمەڵگەهێدا.

4 - تووشبوون ب نەخۆشیا شێرپەنجێ .
5 - تووشبوون ب نەخۆشیێن دلی.

و  هەناســەدانێ  نەخۆشــیێن  ب  تووشــبوون   -  6
ژكاركەفتنا سیهێن مرۆڤی.

7 - دویركەفتن ژ واقعی .
8 - زێدەبوونا تاوانان و كارێن خراپ دناڤ كۆمەڵگەهێدا.
9 - دروستبوونا مەترســیێ لسەر ئاسایشا نیشتیمانیا 

وەلاتی.
بــێ  و  گەنجــان  هێــزا  و  شــیان  هەدەرچوونــا  ب   -  10
ولاو  گەنــج  كــو  دەمەكیــدا  ل  وان،  بەرهەمبوونــا 
بەرەڤپێشــچوونا  و  ئاڤاكــرن  بەردەوامــێ  داینەمۆیــێ 

كۆمەڵگەێنە.
11 - بەركەفتنا زیانێن مەزن ب ئابورێ وەلاتی.

• نیشانێن ئەوان كەسێن 

دبنە بكارهێنەرێن مادەیێن بێ هۆشكەر:

1 -  دابەزینــا ئاســتێ خاندن و كاركرنــێ، ب دەربازبوونا 

دەمی دێ ژ خاندن و كاری دویركەڤن.

2 - دویركەفــن ژ مال بۆ دەمێــن درێژ، و دەركەفتنا بێ 

وەخت و درەنگ ڤەگەرین بۆ مال.

3 - گرنگی نەدان ب رۆخسار و پاقژیێ.

4 - خۆلادان ژ بەرپرسیارەتیێ.

5 - گەلەك داخازكرنا پارەی ژ خێزان و هەڤالان و گەلەك 

قەرزكرن.

6 - زوی تۆڕەبوون.

دروســتكرنا  و  كەڤــن  هەڤالێــن  ژ  دویركەفــن   -  7

پەیوەندیان ل گەل ئەوان كەسێن ئەڤان مادا ددەنێ.

8 - دابەزینا كێشا لەشی ژ ئەنجامێ كێمبوون و نەمانا 

حەزا خوارنێ .

9 - گۆشەگیربوون )خۆ جۆداكرن()عزل(..

• نیشانێن ئالوودەبوونا مادەیێن بێ هۆشكەر:

ژ  جۆرەكــێ  هــەر  و مەترســیێن  كاریگــەری  لدویــڤ     
مادەیێــن بــێ هۆشــكەر، نیشــانێن ئالوودەبوونــێ ژی 

دهێنەگهۆرین:
1 - بلندبوونا فشــارا خوینێ و و زێدەبوونا لێدانێن دلی 
ل هندەك جۆراندا، و دابەزینا فشارا خوینێ و كێمبوونا 

لێدانێن دلی ل هندەك جۆرێن دیتردا.
2 - ڤەرەڤینــا خــەوێ )خــەوزڕان( ل هنــدەك جۆراندا، و 

گەلەك نڤستن ل هندەك جۆرێن دیتردا.
3 - خەمۆكی .

4 - سوتنا روویێ سەرڤە )جلد( یێ دفنێ.
5 - سوربوونا چاڤان و شێلی بوونا دیتنێ .

6 - دەركەفتنــا چەندیــن جۆرێــن نەخۆشــیان و گرفتێــن 
ســاخلەمیێ یێن مەترسیدار و ئەگەرێ مرنا ژنیشكەكێ 

ڤە.
بەرپرســیارەتیێ  7 - هەڵوەشــانا خێــزان و هەلنەگرتنــا 

بەرامبەر ئەندامێن خێزانێ .
8 - ژ دەستدانا كار و پیشەیا خۆ.

• خۆپاراستن ژ مادەیێن بێ هۆشكەر : 

1 - نابیــت قوتابــی بكەڤنــە ژێــر كاریگەریــا ئەوان 

ئەڤــان  باشــێن  كاریگەریێــن  ل  بــاس  بانگەشــەیێن 

لەشــی  باشــبوونا  و  بهێزبــوون  وەك  دكــەن،  مــادا 

ئــەڤ  لایانڤــە،  هنــدەك  ژ  مرۆڤــی  شــیانداركرنا  و 

جــۆرە بانگەشــەیە بتنــێ رێكەكــە هەتــا مــرۆڤ ببیتــە 

بكارهێنەرێن ئەڤان مادا، و پاشی ب تێپەربوونا دەمی 

مــرۆڤ تووشــی ئالوودەبوونێ دبیــت و ژیانا مرۆڤی 

ب تەمامی ســەروبن دبیت و هەمی ژیانا مرۆڤی تژی 

دبیــت ژ گرفت و نەخۆشــی و دلتەنگی و پاشــكەفتن 

ل ژیــان و خاندنێ، ژبلی هندێ ژی ئەڤ كەســە ژلایێ 

ناهێتــەدان  پــێ  گرنگــی  چ  كۆمەڵگەهێڤــە  و  خێــزان 

ودهێنــە ئیهمالكــرن، و ژلایــێ دەزگەهێــن ئەمنی ژی 

ڤــە دهێنەچاڤدێریكرن و رادەســتی یاســا و دادگەهێ 

دهێنەكرن.

ئــەوان جهــان نەكــە كــو گۆمــان  ســەرەدانا  	- 2

لســەرە ئانكــو ئــەوان جهێــن بكارهێنەرێن ئەڤــان مادا 

هاتــن وچوونــێ بــۆ دكەن، یــان ئــەوان جهێن بــازرگان 

هەولا بەلاڤكرنا ئەڤان مادا تێدادكەن.



ژپێخـــــــەمەت 
نیشتیمــــان و 
ژیــاندۆستیێدا  

41

بازرگانێن ئەڤان مادا بۆ هندێ كو كەسەكێ  	- 3

و  ڕێــك  چەندیــن  بكــەن،  ئالوودەبوونــێ  تووشــی 

رەفتارێــن چەواشــەكار دگرنە بەر، وەك: خــۆ نێزیككرنا 

كەســەكی و پێدانا ئەڤان مــادا ب ناڤێ تاقیكرن و بێ 

بەرامبــەر، چەنــد جاران پێدانا ئەڤان مــادا بێ بەرامبەر، 

هەتــا ئەو كەس لســەر بەردەوام بیت و پاشــی ب بێ 

پــارە و بــێ بەرامبــەر نادەنــە ئەڤــی كەســی، ئەڤــەژی 

وەدكــەت ئەو كــەس پەنایێ بــۆ كارێن خــراپ و تاوان 

و رێكێن نەپەســەند ببەت ب مەبەســتا دەستكەفتنا 

پارەی بۆ كرینا ئەڤان مادا، ژبەرهندێ پێدڤییە قوتابی 

ب هەمــی جــۆران خــۆ ژێ دویربكــەن و نەكەڤنــە ژێــر 

كاریگەریا ئەڤان كەسان.

پێدڤییــە قوتابــی پشــتی بجهئینانــا ئەركێــن  	- 4

خۆ یێن خاندنــێ چالاكیێن مفابەخــش ئەنجامبدەت، 

وەكی خاندن و وەرزشكرن و هەڤالینیا كەسانێن باش 

و جهێ باوەریێ و هاریكاریكرنا خێزانا خۆ .

پێدڤییــە قوتابــی خــۆ دویربكــەن ژ كێشــانا  	- 5

جگارە و نارگیلا، چونكە دبیت ئەڤە دەستپێكەكا خراپ 

بیت بۆ نێزیكبوون ژ مادەیێن بێ هۆشكەر.

پێدڤییە قوتابی ب چاڤێ رێزێ سەحكەنە خۆ  	- 6

و باوەری بخۆ هەبیت و كار بۆ گەهشتنا ئارمانجێن خۆ 

بكــەن، وكار بۆ دابینكرنا پاشــەرۆژەكا پرشــنگدار بۆ خۆ 

بكەن، چونكە خێزان و حكومەت و مامۆســتایێن وان 

یێــن بەرێز ل پێگەهانــدن و گەهاندنا وان ب ئارمانجێن 

وان رەنج و زەحمەتێ دكێشــن و ماندی دبن، پێدڤییە 

قوتابی ژی ل ئاستێ چاڤەرێكریێ ئەوندابن، نەكو خۆ 

تووشــی نەخۆشــی و دابرین ژ خاندنــێ و هەر كارەكێ 

دیتر یێ خراپ بكەن.

تەوەرێ چوارێ: 
تەكنۆلۆژیا و ئامیرەیێن 

ئەلیكترۆنی 

   پەیوەندیــان بەشــەكێ مەزنــێ ژیانــا هــەر ئێــك 

ژمــە داگیركرییــە، رۆژێ هەمیــێ ب مۆبایــل و تۆرێــن 

دەوروبەرێــن  كەســێن  ب  پەیوەندیــێ  كۆمەلایەتــی 

خۆ دكەیــن، گرنگترین هۆیــێ پەیوەندیكرنــێ مۆبایلە 

نەخاســمە مۆبایلێــن زیــرەك كو بشــێوەیەكێ هاتینە 

دروســتكرن كو ئــەم هەمی ژ هــەر زمــان و وەلاتەكێ 

بین بشێین بساناهی بكاربینین، لەوما فەر و پێدڤییە 

لســەر مە، ئەم ب باشی بكاربینین و كارتێكرنێ لسەر 

مە و ژیانا مە نەكەت.

   تەكنۆلۆژیــا بگشــتی بشــێوەیەكێ بلەز ژهەمی 

لایەكیڤە ل نــاڤ كۆمەڵگەهاندا بەلاڤبوویە، ژهندێ 

دەرچوویــە رێگریــێ لــێ بكەین یــان قەبویــل نەكەین، 

بەلكی بتنــێ ئەو چەندە مایە كو بشــێین پەیوەندیێن 

خــۆ لگەل داهێنانێن بلــەز رێكبئێخین و پێدڤیێن ژیانێ 

ب دروســتی پــێ پڕبكەیــن، چونكە هەمی ئــەو كەناڵ 

و ئامیرەیێــن ئەلیكترۆنی چەنــد مفا هەنە ئەگەر خراپ 

بكاربینین پتر وێرانكەرن.

   هەر بۆ نموونە ئەو ئامیرەیێ زیرەك یێ ددەستێ 

مەدا ژهندێ دەرچوویە كو بتنێ ئامیرەكێ پەیوەندی و 

تەلەفۆنكرنێ بیت، بەلكی ب ســەدان رێكا كاریگەریێ 

لسەر ژیانا مە دروستدكەت.

• قوتابی و مۆبایل : 

نــاڤ  دیــرێ  تاكەكــێ  هــەر  وەك  قوتابــی 

كۆمەڵگەهێ پێدڤی ب هۆیێن پەیوەندیكرنێیە، بەلێ 

رێكخســتنا جــۆرێ ئــەوێ پەیوەندیێ بــۆ وی ژ هەمی 

كەســان پێدڤــی ترە، ژبــەر هنــدێ تەمەنــێ قوتابی و 

تەمەنێ خاندنێ و خۆ دروســتكرن و خۆ پەروەردەكرنە، 

پێدڤییــە ب هشــیاری ســەرەدەریێ ل گــەل مۆبایل و 

هەمــی هۆیێــن پەیوەندیكرنێ و تۆرێــن كۆمەلایەتی 

بكەت.

ل دەمــێ قوتابــی بشــێوەیەكێ سیســتەماتیك 

ل  ئامادەبــوون  و  خانــدن  ناڤبــەرا  ل  دبیــت  دابــەش 

قۆتابخانێ و تێكهەلبوون ل گەل خێزانێ و بێهنڤەدان، 

پێدڤییــە قوتابــی ب هشــیاری ئەڤــی دەمــی تەرخان 

بكەت بۆ هەلكەفتێن خێزانی و نان خوارنێ و بەشەك 

ژی بۆ خاندن و بجهئینانا ئەركان بیت.

ئێــك ژ نیشــانێن دەســتپێكا ســەركەفتنا قوتابی 

د ســالا خاندنێدا ئەوە رێكخســن و دابەشــكرنا دەمی 

یــە، ژبەرهنــدێ قوتابــی نابیــت خــۆ رادەســتی تۆرێــن 

كۆمەلایەتــی بكــەت و هنــدی دشــیاندابیت خــۆ ژێ 

دویربكەت، بتنێ ئەو دەمێ پێدڤی دبیتێ بكاربینیت.

• ئاریشەیێن مۆبایلێ و تۆرێن كۆمەلایەتی: 

 

تۆرێــن  دەمــی  كۆشــتنا  و  هــەدەردان  ب  ژبلــی 

كۆمەلایەتــی چەندیــن كێشــە و ئاریشــێن كەســی و 

خێزانــی دروســتدبن، رۆژانە بكارهێنەرێــن ئەڤان تۆران 

مژویــل دكەت ب ئــەوان بابەتانڤە یێن هیچ پەیوەندیا 

وان پێڤە نینە یان دێ ئێخیتە بەرامبەر ئەوان ئاریشەیان 

كو رزگاربوون ژێ یا بساناهی نینە. 

باشــرین كــەش و هــەوا بــۆ خاندنــێ كــەش و 

هەوایێ تەنا و ئارامە، هەر خێزانەكا كو بكارئینانا تۆرێن 

كۆمەلایەتــی ژ كارێن وان یێن پێشــیێ بیت رۆژانە دێ 

رووی ب رووی كێشــە وئاریشــەیان بیــت و ئارامــی و 

بارودۆخێ خێزانێ دێ هێتە تێكدان.

• بكارئینانا تۆرێن كۆمەلایەتی 

ل دەمێ پێدڤی زێدەتر دێ بیتە ئەگەرێ : 

ئێك/ ب هەدەردانا دەمێ خێزانێ و ئەندامێن وێ 

و دویركەفتن ژهەڤدوو .

دوو/ ڤەكۆهاســتنا ئاریشــەیێن لابەلا و دەرڤەی 

خێزانێ بۆ ناڤ خێزانێ و هەمی ئەندامێن وێ.

سێ/ شێواندنا)تێكچوون( ئارامیا خێزانێ .

  ســەرەرای هەمــی ئــەوان داهێنانێــن ئینتەرنێتێ 

وان  بكارئینانــا  و  زیــرەك  ئامیرەیێــن  پێشــكەفتنا  و 

پێشــكەفتنا  ژ  بەشــەكن  دروســت،  بشــێوەیەكێ 

كۆمەلایەتــی و گەشــەكرنا مرۆڤایەتی وهەمی كارێن 

مرۆڤــان بســاناهیتركرینە و رۆلەكــێ گرنــگ هەبوو ل 

دروســتكرنا ســەدان پردێن پەیوەندیــان ل ناڤبەرا گەل 

و وەلاتانــدا، لەومــا یــا فــەر و پێدڤییــە ب دروســتی 

كۆمەلایەتــی  تۆرێــن  ئەڤــان  گــەل  ل  ســەرەدەری 

بهێتەكرن و مفا ژێ بهێتە وەرگرتن.

• هشیاریا یاسایی:

قۆتابیێــن خۆشــتڤی ل ســالا )2008( پەرلەمانێ 

یــا   6 )ژمــارە  یاســایا  بناڤــێ  یاســایەك  كوردســتانێ 

قەدەغەكرنا خــراپ بكارئینانا ئامیرەیێن پەیوەندیكرنێ( 

دەركر، ئەوژی بۆ مەبەســتا بەرهنگاربــوون و كێمكرنا 

ئــەوان  بكارئینانــا  خــراپ  و  ئەلیكترۆنــی  تاوانێــن 

ئامیرەیــان بــوو، ژبەرهنــدێ گرنگە خۆ بپارێــزی ژ خراپ 

بكارئینانائەوان ئامیرەیان و ســڤكاتیكرن ب هاولاتیان 

و بكارئینانا هەرەشــا ل كەسانێن دیتر، چونكە لدویڤ 

ئەڤــان  خرابــی  ب  كەســەكێ  هــەر  یاســایێ  ئەڤــێ 

ئامیرەیــان بكاربینیــت دێ ب بەندكــرن و غەرامەكرنێ 

هێتەســزادان، هــەر دەمــێ كەســەكێ ب رێــكا ئەڤان 

ئامیرەیان هەرەشــە لێ هاتە كرن یان ب هەر رەنگەكێ 

یاســایێ  ئەڤــێ  زیــان گەهانــدێ، دشــێت مفــای ل 

وەربگریت ب رێكا دامەزراوەیێن پەیوەندیدار. 

تەوەرێ پێنجێ: 
ژینگەه و پاراستنا 

ژێدەرێن ئاڤێ 

هــەرە  داخازیێــن  ژ  ئێكــە  ژینگەهــێ  پاراســتنا     

دەستپێكێ یێن ئەڤی سەردەمی، زانا و ژینگە دۆستان 

بــەردەوام هەولا ئەوێ چەندێ ددەن كــو ئەو زیانێن ژ 

ئەنجامێ چالاكیێن مرۆڤــان بەر ب ژینگەهێ كەفتین 

چــاك بكەنەڤە، وەكــی ژناڤبرنا درســتانان و ناوچەیێن 

كەســكاتیێ و پیســكرنا هەوای ژ ئەنجامــێ زێدەبوونا 

دویكێــل و گازا ژەهــراوی كــو ب ئەگــەرێ كارگەهێــن 

مــەزن و ئامیــرە و مەكینێــن كارگەهــان و ئۆتۆمبێلێن 

زۆر و كەشــتی وپاپورێن نەفت هەڵگرێن مەزن ل ناڤ 

دەریا و زەریایاندا كو تانهو دبەردەوامن.

   ســەرەرای ئەڤانە پیسكرن و هشــككرنا ژێدەرێن 

ئاڤ و رویباران و پیسكرنا ئاخێ ب ئەگەرێ ئەو هەمی 

ماددەیێــن ژەهــراوی بۆ ژناڤبرنــا حەشــەرات و مێریان 

بكاردئینــن، هەمــی ئەڤانــە وەكرییە هــزاران دونەمێن 

دارســتانێ ژناڤبچن و ل گەلدا سەدان و هزاران جۆرێن 

باڵنــدە و گیانەوەران ژناڤچــوون، و هزاران جۆرێن گۆل 

و شــتلان و گیــا و داروبــار ژناڤچوون، ئەگەر پیســكرنا 

ژینگــەه و هــەوا و ئاڤــێ ب ئەڤی شــێوەی بــەردەوام 

بیــت نەكــو گیانــەوەر و باڵنــدە و داروبــار و دارســتان 

و ئــاڤ دێ ژنــاڤ چــن، بەلكــی ژیانــا مرۆڤــان ژی دێ 

كەڤیتە بەر مەترسیێ .

سرۆشــتی  تێكدانــا  بــۆ  مرۆڤــان  چالاكیێــن     

كاریگەریــەكا گەلــەك خــراپ كرییــە ســەر ژینگــەه و ژ 

گەلەك لایانڤە سرۆشــت گهۆرییە، چینــا )ئۆزۆن( كۆ 

هەڤسەنگیا هەوای رادگریت و رێكێ ل هاتنا تیشكێن 

ســەرو بنەفشــەیی بۆ ســەر ئەردی دگریت، نوكە چینا 

)ئــۆزۆن( مەتــر ســی بــۆ دروســت بوویــە و چەندیــن 

چاڵێن مەترســیدار تێدا دروســت بووینــە كو ب چاڵێن 

رەش دێنــە نیاســین، كــون بوونــا ئــەوێ چینــێ ژبلــی 

هەمــی جۆرێن نەخۆشــیان زێدەدكەت، بشــێوەیەكێ 

گشــتی دبیتە ئەگــەرێ بلندبوونا پلەیــا گەرمیا ئەردی، 

وكێمبوونا رووبەرێ ئاڤــێ ب بیابان بوونا رووبەرەكێ 

بەرفرەه یێ ئەردی، ب جۆرەكی ل گەل هەر بلندبوونەكا 

پلەیا گەرمێ چیایێن بەستیێ)جەمەد( زێدەتر حەلدبن، 

حەلبوونــا ئــەوان چیایێــن بەســتیێ)جەمەد( دیســان 

دبیتــە بلندبوونــا پلەیــا گەرمــێ، ئەڤــە ژبلــی هنــدێ 

مەترســیەكا گەلــەك مەزنــر ژی هەیــە كــو زانایــان و 

شــارەزایێن كەشناســیێ و زینــدەوەران ئاماژەپێكرییە، 

ئــەو ژی ل گەل حەلبوونــا هەر چینــەكا زێدەتر ژ ئەڤان 

چیایێن بەســتیێ)جەمەد( ئەگەرێ ئەوێ چەندێ هەیە 

چەندیــن ڤایــرۆس و میكرۆبێن خرابێن بەســتی گرتی 

دەربكەڤــن، مەترســیا مەزنــر ژی ئــەوە كــو مرۆڤێــن 

نوكە شارەزایی بەرامبەر ئەڤان ڤایرۆسان نینە، چونكە 

نانیاســن و چەوانیا بەرگیریكرنێ ژ ئەڤان ڤایرۆســان ل 

بەردەست نینە.

   بــۆ رووی ب رووی بوون ژ تێكچوونا ژینگەهێ و 

پاراســتنا سرۆشــتی گەلەك پێنگاڤێن گرنگ و پێدڤی 

هەنــە، كو هنــدەكان پەیوەنــدی یــا ب كۆمەڵگەهێن 

نیڤدەولەتــی و وەلاتێــن پیشەســازیانڤە هەیــە، كــو 

دڤێــت چالاكیێن مەترســیدارێن ئەتۆمــی و چەكداری 

یێن وان كو ژینگەها مرۆڤی رووی ب رووی مەترسیێ 

دكەت بهێنە راوەســتاندن، هندەكێــن دیتر پەیوەندی 

ب رێكخراوێــن نیڤدەولەتــی و نەتەوەیێــن ئێكگرتی و 

پەیوەندیێن دبلۆماســیێن وەلاتێن زلهێزڤە هەیە تاكو 

فشــار و ســزایێن توند بێخنە ســەر هەتا هەرەشــەیێن 

خــۆ بــۆ ســەر ژینگەهــێ ڕاگــرن، هندەكێــن دیــر ژی 

پەیوەنــدی ب كۆمەڵگــەه و ناڤەندێــن چالاكیێن هەر 

كۆمەڵگەهەكــێ ڤە هەیە، ل ڤێرە مەبەســتا مە ئەوە 

رۆلــێ هــەر تاكەكێیــە ژ رووی ب رووی بوونا پیســكرنا 

ژینگەهێ و ژناڤبرنا سرۆشتی و پاراستنا وێ . 

• رۆلێ قوتابی یان هەر تاكەكی 

د پاراستنا ژینگەهێدا : 

   هــەر كەســەك ژ مــە رۆژانــە دشــێت رۆلەكــێ 

بەرچــاڤ و كاریگــەر هەبیــت ل پاراســن و پیســكرنا 

ژینگەهێدا، وەكی: 

ئێك / پاراستنا ئاڤێ : 

- ئــەو ئاڤا ل بەردەســتێ مە ژێــدەرێ ژیانا هەمی 

زینــدەوەر و روەكەكێیــە، ژیان ب بێ ئــاڤ چ جاران ب 

رێڤەناچیــت و بــەردەوام نابیــت، ژبەرهنــدێ پێدڤییــە 

بهایێ وێ بزانین و كێم ب مەزێخین.

- بزانــە تۆ و خێزانا خۆ رۆژان هەوە پێدڤی ب چەند 

ئاڤــێ هەیــە، ئــەوێ ژی بزانە كــو هوین هەمــی چەند 

ئاڤــێ ب زێدەهــی بكاردئینــن و ب هــەدەرددەن، هەر 

گۆمەكا ئاڤێ ب هەدەربدی دشــێت ژیانا باڵندەیەكێ 

یان بێ ئاڤەكێ رزگار بكەت.

ل گــەل ب هەدەردانــا هــەر دلۆپــەكا ئاڤــێ ئەوێ 

راســتیێ بزانــە كو كەســەكێ تێهنی تێهنــی تر دكەی، 

و مالــەكا بــێ ئــاڤ بێ ئــاڤ تــر دكــەی، دارەكا تێهنی 

هشــك دكەی، ئەگەر هەر كەسەك ژ مە هەوڵ بدەت 

رۆژانە لیترەكا ئاڤێ كێمــر بكاربینیت ئەگەر قۆتابخانا 

مــە پێكهاتبیــت ژ )500( قوتابیان ئەڤــە )500( لیترێن 

ئاڤێ مە پاشــەكەفت كرن، ئەگەر كاریگەریا مە لسەر 

ئەندامێن خیزانێن مە هەبیت ئەڤە ئەم شــیاین هزاران 

لیترێــن ئاڤــێ پاشــەكەفت بكەیــن، و كولانەكێ ژ بێ 

ئاڤیێ رزگاربكەین و چەندین باخچەیان تێر ئاڤ بكەین.

دوو/ 

بكارنەئینانا كەل و پەلێن نایلۆنی :

هاڤێتنــا  و  نایلۆنــی  پەلێــن  و  كــەل  بكارئینــان 

وان بــۆ ئــەردی مەزنتریــن زیانــە بــۆ سرۆشــت و ئاخــا 

كورســتانێ، بتایبەتــی ئــەو كــەل و پەلێــن بتنــێ بــۆ 

بهێنــە هاڤێــن،  دڤێــت  و  جارەكــێ دهێنەبكارئینــان 

وەكــی بوتلــێ ئاڤێ پــەرداغ و كۆپ و ســفرە و علاگە 

و ئامــان و كەڤچكێــن نایلۆنــی، ئەگەر ل كوردســتانێ 

رۆژانــە هەر كەســەك دانەیەكێ ژئەڤان كــەل و پەلان 

بكاربینیت، واتە حەفت ملیۆن بۆتلێن ئاڤێ و حەفت 

ملیــۆن پەرداغ و كۆپ و ئامان و كەفچك، كو پشــتی 

هنگــی دبنــە ملیۆنــا و حەفتیانە ژ ملیــاران دێ بۆریت 

و هەیڤانــە و ســالانە ناهێنــە هژمارتــن، ئەگــەر هــەر 

قوتابیەك بشــێت رۆژانە دانەیەكــێ ژ بكارئینانا ئەڤان 

كــەل و پەلان كێم بكەت كارەكێ گەلەك گرنگ كرییە 

كو دشــیاندایە نفشــێن داهاتی سۆپاســیا وی بكەن، 

چونكە ئەوان بەختەوەر دكەت.

- راســتیەك هەیە ئەوژی كو هەمی كەل و پەلێن 

نایلۆنی )400( بۆ )500( سالان دناڤ ئاخێدا دمینن و 

پێكهاتا ئاخێ دگهۆریت.

-  پشــتی حەلبوونــا وان ژی دنــاڤ ئاخێدا چەندین 

ماددەیێن ژەهراوی دكەت دناڤ ئاڤ و باران و پێكهاتا 

ئاخێــدا، كــو پشــتی هنگــی تامــا ئــەوان رووەكان ژی 

دگهۆریت ئەڤێن لسەر شین دبن .

- هــەر ل دەمــێ حەلبوونــا وان چەنــد گازێــن زیان 

بەخــش دەردكەڤــن و ل دەمــێ هەناســەدانێدا دچیتە 

دناڤ سیهێن نفشێن داهاتیدا و دێ تووشی چەندین 

نەخۆشیان كەت .

سێ / 

رووبەرێ كەسكاتی : 

و  باخچــە  چ  داروبــار،  و  دارســتان  چ  كەســكاتی 

گــۆل هەڤالێــن راســتەقینەیی یێــن مرۆڤانــە، چونكە 

دوانوئوكســیدی  گشــتی  بشــێوەیەكێ  كەســكاتی 

كاربــۆن بكاردئینیــت و ئوكســجینی بــەرددەت كــو بۆ 

هەناســەدانا مرۆڤــی گەلەك پێدڤییە. هەر كەســەك 

ژمــە رۆژانــە پێدڤــی ب داروبــاری هەیــە بۆ هنــدێ كو 

ئوكســجینا مــە بەرهەمبینیــت، و هەناســەدانا مــە یا 

ســاخلەم بیــت. بڤی رەنگــی هەر ئێك ژمــە پێدڤی ب 

چار یان پێنج دار دڤێن ئانكو دڤێت هەمی شیانێن خۆ 

بكاربینین دا ژمارەیا داروبارێن وەلاتێ خۆ زێدبكەین .

- ئەگــەر قۆتابخانا مــە )500( قوتابــی تێدابن، بۆ 

هنــدێ كــو ئــەم هەمــی هەناســەكا ســاخلەم و ئارام 

هەلبكێشــین و سیهێن مە ب پاقژ بپارێزین، ئەڤە مە 

پێدڤی ب )500(داروبارێن پێگەهشــتی یێن مەزن یان 

پێدڤی ب )2500( داروبارێن ناڤنجی و بچویك هەیە.

- ئەگــەر تە برا یان خویشــكا خۆ یــا بچویك خوش 

بڤێــت ل رۆژا ژدایكبوونــا واندا ل جهــێ یاریێن ئاگری و 

شرینیان دارەكێ بۆ بچینە هەتاكو مەزن دبیت بشێت 

ب ساناهی هەناسەكا پاقژ دەست بكەڤیت. 

- پارێزگاریێ ل دارستان و داروبارێن سەر جاددەیان 

بكە، چونكە هەر داروبارەكێ مەزن دشێت ئوكسجینی 

بۆ دوو تا چوار كەسان دابین بكەت.

- هــەر ژبــەر ئەڤێ ژیانا مــە یا نە ســاخلەم، و ژبەر 

رویبــار و ســەیرانگەهێن مــە ئێــك پارچە كرییــە نایلۆن 

و كــەل وپەلێــن پلاســتیكی و كێــم خەمــن ژ پاراســتنا 

كەســكاتی رۆژ بۆ رۆژێ ژمارەیا ئەو كەســێن تووشــی 

نەخۆشیان دبن دزێدەبوونێدایە .

- ژبۆ هندێ كو خۆشــتڤیێن مە ب دلســاری لبەر 

پەنجــەرا نەخۆشــخانێ چاڤەرێــی مەنەبــن پارێزگاریێ ژ 

ژینگەهێ بكەن.

حكومەتی هـەرێمی كوردستان
وەزارەتـــی پــــــــــــەروەردە


